
II Yazı
Oğuz xan kimdir?

Türk dövlət təşkilatının həqiqi 
qurucuları olan Hiun-nular e.ə. Ill 
əsrin sonlannda qonşulann çəkindi­
yi qüvvətli bir qövm halına gəldilər. 
E.ə.209-cu ildə çinlilərin Мао-Тип 
(yəni Mətə) adlandırdıqlan şəxs bu 
qövmün hökmdarı oldu.Hiun-nula- 
rın taxtına sahib olan Мао-Тип hər­
bi səfərləri ilə dövlətinin sərhədləri­
ni genişləndirərək dövrünün ən 
qüdrətli hökmdarlanndan biri ol­
muşdur.

Mao-Tunun və xələflərinin bir sı­
ra qoşa sərkərdələri vardı.Onlar sağ 
və sol olmaq üzrə iki yerə aynldı- 
lar.Çin qaynaqlan geniş Hiun-nu im­
periyasının 24 sərkərdə tərəfindən 
idarə olunduğunu göstərir.Buradan 
da Hiun-nu elinin 24 boydan yaran­
dığını söyləmək mümkündür.

Bilindiyi kimi,XIV əsrin əvvəllə­
rində yazılmış Oğuznamə dastanı 
tarixində türklərin ilk fateh hökmdar­
ları olaraq Oğuz xandan bəhs edi- 
lir.Hətta burada da Oğuzun dini ina­
mından dolayı atası Qara xan tərə­
findən öldürülmək istənildiyi, ancaq 
döyüşdə qalib gələrək öz atasını öl­
dürdüyü nəql edilir.Digər tərəfdən 
Oğuz elinin sağ-sol olmaq üzrə iki 
qola aynldığını.sağ qola boz -ox, sol 
qola isə üç-ox deyildiyini, Oğuz eli­
nin 24 boydan ibarət olduğunu bili­
rik.

Bir çox müəlliflər zikr edilən bu 
bənzərliklərə görə əfsanəvi Oğuz 
xanın tarixi Mao-Tun (Mete) olması 
ehtimalını irəli sürmüşlər.Biz bu mə­
sələdə diqqəti ancaq aşağıdakı hal­
lara cəlb etmək istəyirik; Oğuzların 
dastani- tarixləri Mao-Tundan təx­
minən 1500 il sonra yazılmışdır və 
həmin dastani- tarixin Oğuz xana 
aid hissəsi milli qayə güdən ziyalı 
yəhudi əsilli bir türkün Fəzlullah Rə- 
şidəddinin təxəyyülinün və tariximi­
zin məhsuludur.Digər tərəf­
dən,Oğuzların 24 boydan ibarət ol­
duqları haqda məlumatlar da XI əsr­
dən qədimə getmir.

Oğuzun atası,əmiləri, 

qohumları və yaxınları ilə 

döyüşü,onun düşmən 

üzərində qələbəsi
Ovdan qayıdan Oğuz öz evinə 

çatana qədər atası və əmiləri öz ya­
xınları ilə birlikdə savaşa hazırlaşlaş- 
mışdılar.O öz nökərləri ilə birlikdə 
onlarla savaşa girdi və bu döyüş 
vaxtı onun atası Qara xan,əmiləri 
Kür xan və Küz xan öldürüldülər.O 
öz yerini möhkəmlətdi və on beş il 
ara vermədən əmilərinin qəbilələri 
ilə savaşmalı oldu.Axırda üstün gəlib 
onları məhv etdi.Qaraqumun ən uc­
qar bucaqlarına qədər onların vilayət 
və uluslarını özünə tabe etdi.Oğuzun 
qılıncından keçməyib sağ qalanların 
hamısı ona boyun əydilər.Onlar de­
dilər: "Biz sənin soyundan,sənin qə- 
biləndənik,biz bir kökün budaqla­
rı, meyvələriyik,bəs nəyə görə sən 
bizim axırımıza çıxmaq üçün bu qə­
dər çalışırsan? Oğuz dedi:əgər siz 
Allahı və onun birliyini qəbul etsə- 
niz,onda sizə aman veriləcək,mən 
sizin Türküstanda yaşamanıza razı­
lıq verəcəyəm”.

Lakin onlar bu şərti qəbul etmə- 
dilər.Oğuz da onları Qaraquma qə­

dər qovdu.Onlar Tuqla 
(Tuqla Kentey dağlanndan 
başlayıb Selenqaya qovu­
şan Tola çayıdır) çayının sa: 
hili boyunca uzanan çöllər­
də, vadilərdə yurd salıb yox­
sulluq içərisində yaşamağa 
məcbur oldular.Həmin yer­
ləri onlar özlərinin yaylağı- 
na,qışlağına çevirdilər.

Yoxsulluqdan,zəlillik­
dən,gücsüzlükdən və xəstəlikdən 
onlar həmişə qəm-kədər içində olur- 
dular.Oğuz onları “moval” adlandır­
dı.Bu sözün mənası belədir “həmişə 
qəmli olun,əzab çəkin,bədbəxt 
olun.İt dərisinə bürünün,ov əti yeyin 
və bundan sonra heç vaxt Türküsta­
na ayaq basmayın”.(Ona görə də 
türkmənlərin inamına görə monqol­
lar Kür xan, Küz xanın və Or xanın 
törəmələri,Şərq ölkələrinin hökm- 

Cami
darlarıdır. Amma onların həqiqi kö­
kü bəlli deyildir).Əwəlki iki qızın ta­
leyi,onların bir olan Allaha inam gə- 
tirib-gətirmədikləri,habelə Oğuzun 
onlarla yaxınlıq edib-etməməsi bəlli 
deyil.

Bu savaşdan sonra atdan düşən 
kimi Oğuz qızıl çadır qurdurdu,bura­
da öz silahdaşları və dostları ilə bir­
likdə toy qurdu.

Oğuza kömək etmək istəyib ona 
qoşulan qəbiləyə “uyğuH adı ver- 
di.Türk dilində bu söz “arxadan gə­
lən,qoşulan anlamı” daşıyır.

Başqa bir qəbilə isə düşməni 
pərən salıb xeyli qənimət (ulcay) ələ 
keçirdi.Lakin bu qənimətləri daşıyıb 
aparası yük heyvanlan gəlib çatma­
dığından onlar arabalar (kanqlı) dü- 
zəitdilər.Ona qədərtəkəryox idi,ona 
görə də arabanı ilk düzəldən onlar 
oldular.Gərək olan yükləri,qənimət­
ləri bu arabalara yükləyib apardılar 
və bu səbəbdən də Oğuz onlara 
“Kanqlı”,yəni “arabaçılar,arabası 
olanlar” adı verdi.

Talasın,Sayramın və ətraf yerlə­
rin döyüşçüləri Oğuzun torpaqların­
da dikbaşlıq etdilər.Onlara hücum 
etdi və qələbə çaldılar.O, Talam və 
Sayramdan Mavəraünnəhr, Buxara 
və Xarəzmə qədər olan torpaqları 
tutdu, o yerləri idarə etməyə başla- 
dı.O.ölkənin dörd tərəfində yaşayan 
yaxınları ilə saziş bağladı ki,onlar 
Oğuzun yurduna,qohum-qardaşına 
hücum etməsinlər və o,inamla Kür- 
reyi-ərzin zəbtinə girişsin.

Oğuzun Kürreyi-ərzi zəbt 

etmək üçün yürüşü və onun 

müxtəlif ölkələrə 

elçilər göndərməsi

Yaxınları ilə çəkişmələrə son 
qoyandan sonra o, Hindistana elçi­
lər göndərib onları boyun əyməyə,il 
(vilayət) olmağa və bac-xərac ver­
məyə çağırdı.Hindistan xalqı və 
əyanları çox kobud cavab verdi- 
lər. Elçilər geri qayıtdılar.

Hindistan xalqının narazılığı və 
dikbaşlığı davam edirdi.Oğuz Hin­
distan üzərinə yeridi və ölkəni şərq 
tərəfdən tutmağa başladı.Əwəlcə 
o.Ulutaq vilayətinə gəlib bir müddət 
orada qaldı. Oradan ikariyyəyə ( 
İkariyyə Pamirdəki Zorkul gölü,Va- 
han-dərya və Ağsu çayları arasın­
da yerləşən vilayətin adı) yollandı.

Hindistanın şərq tərəfində daha 
böyük ölkə vardı.Bu ölkənin Siam 
padşahı Sınmi (Tinesi) Oğul Yağ­
ma xan Oğuzun Hind ölkəsinə hü­
cum edib onu tutduğunu biləndə il 
olmaq,tabe olmaq və bac-xərac 
vermək istədiyini bildirdi.Lakin 

Oğuz onun ölkəsindən qayıdar-qa­
yıtmaz baş qaldırdı və Oğuza düş­
mən münasibət bəsləməyə başladı.

Oğuz geriyə qayıdaraq onu tu­
tub öldürdü,ölkəsini isə zəbt etdi.Bu 
ölkədən yürüş edərək Oğuz qarşısı­
na çıxan bütün yəriəri ələ keçirib öz 
dövlətinə birləşdirdi.Beləliklə,
Çin.Maçin və Nankiyası bütünlüklə 
ələ keçirdi.Orada çoxlu qəni­
mət,var-yatır ələ keçirdikdən sonra 
vətəni Türküstana qayıtdı.Ortaq və 
Alataqda məskən saldı.Almalığın ya­
xınlığındakı Tuıkunlu tağvəTurkan 
tağ çox yüksək və baş gicəlləndirici 
dağlar idi.Turkun və Turkan bu dağ­
larda bitən iki müxtəlif bitkidir. Hə­
min dağlara da bu otların adı verilib.

Bura gələndən sonra Oğuz on 
dörd gün burada qaldı.Həmin ölkə­
nin padşahı İna! xan Oğuzla savaş­
maq üçün ordu topladı. Hər iki ordu 

ət-təvarixin
Oguznaməsi

döyüşdə qarşılaşdı.Savaş səkkiz 
gün sürdü,hər iki tərəfdən çoxlu 
adam qırıldı.Nəhayət səkkizinci 
gün Oğuzun adamlan dəvələri və 
qatıdan cərgələmə bir-birinə bağla­
yıb səf kimi əsgərlərin qabağına 
çəkdilər.Çadır,yurd və əşyalardan 
çəpər düzəldib,onun arxasında giz­
ləndilər və düşməni oxa tutdu- 
lar.Oğuz beləliklə, qələbə çaldı. İna! 
xanı öldürdü və ölkəsini tutdu.Bura- 
dan o öz yurdu Urtaq və Kurtaqa 
yollandı.Oğuz öz atiannı yemləmək 
istəyirdi.Çünki quzey ölkələrini tut­
maq qəranna gəlmişdi. Yolda o özü­
nün bəyləri ilə məsləhətləşdi və 
Hind torpaqlannın taleyi barədə 
müəyyən qərar qəbul olundu.Belə- 
liklə.öncə Pəncab çayının Amu 
(Dərya) qolunu keçmək qərara alın­
dı.

Oğuz Qur,Qarcistan və oradakı 
ölkələrə elçilər göndərdi ki, il (el)liyi 
qəbul edib boyun əysinlər və bac- 
xərac versinlər.Əgər bu şərtə əməl 
etməsələr,onda savaş olacaq.

Ordu ilk növbədə Qarcistan tə­
rəfə yeridi,ora elçilər göndərildi .Qu­
run hakimi elçiləri böyük ehtiram və 
hörmətlə qəbul etdi .O,mütilik və tə- 
bəlik kəməri bağladı.Özü isə hər il 
Oğuzun yanına gəlməyə və bac-xə­
rac gətirməyə söz verdi.Oğuza de­
di: “Bizim vilayətin yaxınlığında və 
ətrafında çoxlu düşmən var”.

Öncə Oğuz həmin ölkəyə Qu­
run hakimi ilə birlikdə yüz nəfər 
seçmə süvari göndərdi. O onlara 
dedi: “Əgər onlar el (il) liyi qəbul et­
sələr və tabe olsalar çox gözəl 
olar,olmasalar onda onlarla vuru­
şun!”

Oğuzun adamları onun hökmü­
nü yerinə yetirib Qur və Qarcistan 
ölkələrini Qəznə,Zabil və Kabil hü­
dudlarına qədər tutdular və ilə çevir- 
dilər.Onlara xərac qoyuldu ki,onlar 
bu xəracı hər il xəzinəyə göndərmə­
li idilər.Ordu qələbə və təntənə ilə 
geri qayıdıb Oğuzun dəstəsinə qo- 
şuldu.Bundan sonra onlar birlikdə 
quzey ölkələri tərəfə köçdülər. Bul- 
ğar və Başqurda sarı yönəldilər.Əv- 
vəlcə onlar Ulu-Baqur adlanan hün­
dür qalaya çatdılar.Buranın hakimi­
nin adı Kara Şit Yavqı idi.Oğuz 
onun ordusunu basıb oradakı ölkə­
ləri özünə tabe etdi.Hamıya göstər­
diyi xeyirxahlıq və məhəbbətə görə 
böyüklər də,yaşlılar da ona Oğuz 
ağa adı verdilər.

Bulğar və Başqurdlara qarşı yü­
rüş başlayanda Oğuzun ətrafında 
doxsan min adam toplandı.buna 

görə də onları on doqquz oğuz ad­
landırmağa başladılar.Yolda Oğuz 
əmr verdi ki, “yolda geri qalan hər 
kəs yasaq üzrə cəzalandırılmalıdır 
ki,geri qalmasın”.Amma onların içə­
risində yaşı ötmüş bir dəstə adam 
vardı ki,onlar qocalıq üzündən Oğu­
zun bu kimi buyruqlarını yerinə ye­
tirmək halında deyildilər.Onların sa- 
vaşması da mümkün deyildi və on­
lar zəifliklərini,əldən düşdüklərini 
Oğuza bildirdilər.Onda Oğuz əmr 
verdi: “Belə olan halda hamınız bur­
da qalın".

Almalığın yaxınlığındakı bu yer 
Ağ qaya adlanırdı. Ağqaya “ağ da­
ğın keçidi deməkdir”.

Bu qocaların içərisində həddən 
artıq uzaqgörən ağıllı,dünyagör­
müş,həyatın bütün ağrı-acısını 
dadmış Yuşi Xoca adlı birisi vardı 
(Yuşi Xoca-türkcə yaşlı adam.mon- 
qolca Keysan Xu deməkdir.Türk di­
lində yaşlıları xoca adlandırırdı­
lar,çünki bu söz ərəb və farsca de­
yil,məhz türkcədir).Həmin qocanın 
Qara Sülük (Uluq Turuq) adlı oğlu 
vardı.Atası oğluna dedi: “Siz bilin­
məz bir yola qədəm qoyursu­
nuz,amma içərinizdə həyatın hər 
üzünü görmüş bircə nəfər belə yox- 
dur.Çətinliklə üz-üzə gəlsəniz nə 
edəcəksiniz?Məni özünüzlə götür­
səniz yaxşı olmazmı?Bəlkə nə 
vaxtsa sizə gərək oldum”.Oğlu ca­
vab verdi: “Qulaq as,ata,axı mən 
Oğuzun buyruğuna qarşı çıxa bil- 
mərərrf.Lakin axırda onlar bu qo­
canı bir sandığa qoyub dəvəyə 
yüklədilər.

Bulğar və Başqurd ölkələrinin 
adamlarına gəldikdə isə onlar ol­

duqca məkrli,azğın idilər.Dikbaşlıq- 
dan heç bir hakimin önündə baş əy- 
məzdilər.Oğuz onların Qara Şit adlı 
padşahını əsir aldı.Bulğar və Baş- 
qurdlar il oldular.bac-xərac verməyi 
boyunlarına götürdülər.

Həmin yerlərdən çıxan kimi on- 
lann qarşısına elə bir susuz səhra 
açıldı ki, burada hər kəs bir damcı 
suyu bir damcı gül yağına dəyiş­
məzdi.

Qara Sülük adamlann susuz 
qaldığını atasına xəbər ələdi, Yuşi 
Xoca dedi: “bir neçə İnəyi bir-birinə 
bağlayıb susuzluqdan yıxılana qə­
dər qovun,sonra həmin inəkləri 
açıb buraxın, inəklər dırnaqları ilə 
haranı eşsələr, bilin ki, orada su var".

Qara Sülük bunu bir yerdə sına­
dı,oradan su çıxdı,adamlar yanğıla- 
nnı söndürdülər.Bunu görən Oğuz 
Qara Sülüyə çoxlu hədiyyələr vərdi 
və onu bütün ulusun yurtçusu təyin 
etdi.

Buradan onlar İtil (Volqa) çayı­
nın üstündəki Ak Urruk Kara Kul ad­
lı yerə gəldilər.Buranın adamları 
onun gəldiyini eşitdikdə axırlarının 

çatdığını düşündülər,saysız-hesab­
sız mal-qaranı,var-yatırı atıb qaçdı­
lar.

Oğuzun döyüşçüləri çayın sahi­
linə çatıb suya baxanda gördülər 
ki,çayın dibində qızıl və gümüş əş­
yalar, pi yalə,dolçalar,qazanlar 
var.Onlar suya baş vurub,bu şeyləri 
sudan çıxarmaq istədilər,lakin suya 
girdikdən sonra,bu şeylərin heç bi­
rini tapmadıqlarından dəhşətə gəl- 
dilər.Qara Sülük hadisəni atasına 
danışanda atası soruşdu.”Həmin 
suyun yaxınlığında hündür bir yer 
varmı”.Qara Sülük dedi: “Bəli,suyun 
yaxınlığında çox qoca bir ağac 
var”.Atası dedi: “Belə isə suda gör­
dükləriniz həmin ağacda gizlədilən 
əşyaların əksidir”.

Qara Sülük sahilə gəldi.Həmin 
ağacı diqqətlə yoxlayandan sonra 
orada gizlədilmiş qızıl və gümüş 
əşyaları tapdı,gətirib Oğuzun qar­
şısına qoydu.Bu hadisə ilə əlaqə­
dar Oğuz Qara Sülüyə yənə də 
saysız-hesabsız hədiyyələr ver­
di,ona neçə-neçə qayğılar göstər- 
di.O fikirləşdi: “Dünyanı tutmaq 
üçün biz yer üzünü dolaşacağıq, bi­
zim yurtiarımız Talas və Seyram 
isə arxada qalıb,əgər düşmənlər 
bizim olmadığımızdan istifadə 
edib həmin yerləri tutsalar onda 
bu,bizim üçün rüsvayçılıq,düşmən 
üçün isə şərəf olasıdır.Nəğdi qo­
yub nisyə dalınca qaçmaq ol- 
maz.O,həmin yerləri qorumağı uy­
ğur qəbilələrinə tapşırdı.Həmln qə­
bilələr Talas və Almalığa qayıtdılar 
və həmin yurtlan qorumaq üçün 
orada məskunlaşdılar.

(ardı var)


